
Skýrsla sendifulltrúa til haustfundar 2021 

Margra ára vinna hefur farið í að skrifa ný lög og reglugerðir sem nú hafi verið 

kosið um. Margir komu að þessari gríðarlegu vinnu sem fylgir því að semja ný 

lög sem öll Evrópulöndin geta sameinast um. 

Árið 2021 hófst með vinnustofum til undirbúnings sendifulltrúafundar, sem halda 

átti 2. til 4. júlí og taka átti þar fyrir viðamiklar laga og reglugerðabreytingar. 

Haldnar voru 5 vinnustofur ein í hverjum mánuði auk þess sem sendifulltrúar 

Norðurlandanna unnu mjög vel og náið saman. Eftir sendifulltrúafundinn var 

síðan haldin ein vinnustofa þar sem farið var yfir spurningar, sem vaknað hafa. 

Laganefnd SIE lagði fram lagabreytingar og voru miklar umræður um þær auk 

þess sem hin ýmsu lönd komu með yfir 110 breytingatillögur. Voru þessar tillögur 

allar ræddar á vinnustofunum og reynt að finna flöt á hagræðingu og samantekt 

til að auðvelda vinnuna á sendifulltrúafundinum sjálfum. Því kom það eins og 

þruma úr heiðskýru lofti er 2 dagar voru til sendifulltrúafundarins að Hollendingar 

komu með 40 breytingatillögur í viðbót. 

 

Sendifulltrúafundur 2.-4. júlí 2021 

 

1. – 2. WELCOME–PRESIDENT‘S SPEECH & CANDLE CEREMONY  

Fundarsetning – ávarp forseta  – kveikt á kertum 

Sendifulltrúafundurinn hófst síðan með ávarpi Önnu Wszelaczyńska, forseta SIE, 

þar sem hún sagði meðal annars að hún hefði gjarnan vilja taka á móti okkur í 

Krakow en í ljósi aðstæðna vegna Covid 19 værum við nú hér. Hún hvatti systur 

til að vinna vel á þessum rafræna sendifulltrúafundi.  

Þá var kveikt á kertunum fjórum. 

 

3. ROLL CALL, ACCEPTANCE OF THE AGENDA 

Nafnakall, kosning fundarstjóra og dagskrá fundarins 

Hafdís Karlsdóttir var skipaður fundarstjóri fundarins, eins og hún hafði verið á 

öllum vinnufundunum. 

Nafnakall og voru 45 fulltrúar mættir á fundinn  

Dagskrá fundarins var samþykkt með lítilsháttar breytingu.  

 

4. GM 2020 FINAL MINUTES  

Fundargerð sendifulltrúafundar 2020 

Fundargerð síðasta sendifulltrúafundar lögð fram til samþykktar. 

 

5. SCHOLARSHIP 

Skólastyrkir 

Það bárust 28 umsóknir frá 19 löndum, 21 umsókn frá landssamböndum og 7 frá 

einstökum klúbbum (sem ekki hafa landssambönd) 



27 styrkir voru veittir að samtals upphæð 100.000 evrur og við vorum ákaflega 

glaðar yfir íslensku umsækjendunum sem fengu eftirfarandi: 

Umsókn frá Kópavogsklúbbi,  Snærós Axelsdóttir fékk 3000 evrur. 

Umsókn frá Austurlandsklúbbi Rannveig Þórhallsdóttir fékk 5000 evrur. 

Er ekki að efa að þessir styrkir eiga eftir að koma sér vel fyrir þær. 

 

6. ACTION FUND GRANTS PROPOSALS 

Styrkir úr aðgerðasjóði 

Við glöddumst aftur þegar tilkynnt var um  að Sigurhæðir fengju 18000 evrur til 

styrktar starfsemi sinni. 

Það bárust 14 umsóknir en ein var ekki tekin með vegna formgalla og 

heildarupphæð styrkja var 93.000 evrur. 

 

9. RELOCATION 

Flutningur höfuðstöðva 

Tillaga barst um að þessi dagskrárliður yrði færður framar í dagskránna enda ljóst 

að ef tillaga um flutningur höfuðstöðva yrði samþykkt þá þyrfti að endurskoða 

fjárhagsáætlun.  

Miklar umræður urðu um flutninga höfuðstöðvar SIE og skoðanir skiptar. Að 

lokum var gengið til atkvæða um flutning og var tillagan kolfelld. 

 

7. FINANCIALS (1st year) 

Ársreikningar (fyrra ár) 

Líf okkar hefur breyst síðan í mars 2020 og þetta hafði einnig mikil áhrif á 

raunveruleg útgjöld SIE. Rafrænir sendifulltrúafundir, rafrænir fundir stjórnar, 

takmarkanir á ferðalögum, og ráðstefnum aflýst. Allt þetta leiddi til afgangs € 

293.280,00 í stað áætlaðs og samþykkts hallar upp á € 16.425,00 fyrir árið 2019-

2020. 

 

8. SIE ELECTIONS & APPOINTMENTS  

Kosningar til embætta og nefnda SIE 
Hér birtum við slóð á þær samþykktir sem greitt var atkvæði um á fyrsta degi 
fundarins 
eGM 2021 Resolutions and Decisions  

 

Hafdís Karlsdóttir var kjörin forseti Evrópusambands Soroptimista og mun 

gegna því embætti í tvö ár frá 1. janúar 2024. Hafdís er fyrsti íslenski 

Soroptimistinn til að gegna þessu mikilvæga embætti í 100 ára sögu 

hreyfingarinnar í heiminum. Hafdís bauð sig fram til forseta ásamt Saija Kuusisto- 

Lancaster frá Finnlandi. 

Hafdís hlaut 33 atkvæði en Saija 10. 

https://extranet.soroptimisteurope.org/sieextranet/pages/public/download.jsf?id=d5776dae-1a89-4be3-868c-6dd8a2ce9be3


Við vorum afar stoltar af okkar konu þegar þetta var tilkynnt og óskum Hafdísi 

og Soroptimistasambandi Íslands til hamingju með kjörið. 
 

10. – 13. CONSTITUTION & BY-LAWS 

Kosningar um lög og reglugerðir 

Laugardaginn 3. júlí mættum við eldsnemma og nú hófst 12 klst fundur um 

lagabreytingar. Þetta var ákaflega krefjandi dagur og gekk á ýmsu, t.d. var felld 

ein breytingatillaga og þá kom upp sú staða að öll vinna síðastliðinna mánaða var 

unnin fyrir gýg og við höfðum ekkert í höndum til að halda áfram. Sem betur fór 

tókst að vinda ofan af þessu og gengið til atkvæða uppá nýtt. 

Samþykkt voru ný lög- og reglugerðir fyrir SIE og ný lög fyrir landsamböndin 

sem taka gildi 01.10. 2021.  

Tillaga um að kjósa um ný lög klúbba á næsta sendifulltrúafundi var felld. Hins 

vegar verður unnið að nýjum lögum fyrir  staka klúbba sem eru utan 

landssambanda. 

Mikil vinna er nú framundan að þýða og ganga frá lagabreytingum og síðast en 

ekki síst að kynna þetta okkar klúbbsystrum. 

Það sem mun hafa áhrif strax er t.d.:  

*Soroptimistaárið.  

• Það hefst núna 1. október 2021 og stendur til 31. desember 2022. 

• Næsta ár er þá frá 1. janúar 2023 til 31. desember 2023.  

• Þar sem lögin taka gildi 1. október 2021 verður næsta starfsár 

Evrópusambandsins 1. október 2021 – 31. desember 2022, eða 25% 

(3 mánuðum) lengra en venjulega. Þetta veldur því að félagsgjöld 

sem landssambandið greiðir til Evrópusambandsins í nóvember 2021 

er 25% hærra.  

• Næstu starfsár þar á eftir eru almanaksárið þannig að félagsgjöld sem 

rukkuð verða í lok árs 2022 eru fyrir 12 mánuði en ekki 15 mánuði. 

*Verkefnastjóri eru nú hluti af stjórn. 

* Skylda er nú að hafa sendifulltrúa á stjórnarfundum 

* Engin aldurmörk hvorki lágmark eða hámark er nú lengur. 

 

14. ANNUAL REPORT 

Ársskýrsla forseta 

Skýrslan er á vefnum og var samþykkt. 

 

15. EXTENSION  

Samþykkt var að leggja niður tvo staka klúbba utan landssambanda, klúbbana 

Sopron í Ungverjalandi og Ljubljana í Slóveníu. 

 

 



16. BUDGET 2021-2023 (and GM per diem 2022) 

Fjárhagsáætlun  

Lá fyrir fundinn. Samþykkt. 

 

Slóðin á skýrslur er https://www.soroptimisteurope.org/news-media/ 

 

17. BIENNIUM THEME 2021-2023 & SIE STRATEGY 

Ávarp verðandi forseta -þema 2021 og áherslur SIE 

Nú var orðið mjög áliðið á fundinn og allar orðnar þreyttar þannig að Carolien 

Demey, verðandi forseti, flutti ávarp og sagðist ætla að stytta 20 mín ræðu sína í 

3 mín. Hún myndi klára hana á hátíðarfundi, sem fyrirhugaður er í september n.k. 

 

18. NEXT GOVERNORS’ MEETING 

Næsti sendifulltrúafundur 

Verður haldinn Kortrijk í Belgíu í júní 2022 

 

19. ANY OTHER ITEMS  

Önnur mál 

Engin mál voru flutt undir þeim lið. 

 

20. ADJOURNEMENT 

Fundarslit 

Að lokum var tilkynnt að öll verðlaun og viðurkenningar yrðu veittar á sérstökum 

hátíðarfundi, sem haldinn yrði í september n.k. 

Fundi var síðan slitið. 

 

  



Hátíðarfundur SIE 17. og 18. september 2021 

 

Föstudagur 17. september 2021 

 

Forseti Evrópusambands Soroptimista Anna Wszelaczynska hóf mál sitt og 

sagði að hún hefði svo sannarlega viljað hafa okkur allar hjá sér. Hún fór aðeins 

yfir þessi tvö ár sín sem forseti SIE og sagði m.a. frá því að á tímabilin hefðu 

verið stofnaðir 21 nýs klúbbur, einnig að Afríka væri nú ekki lengur hluti af 

Evrópusambandinu heldur væri búið að stofna sjálfstætt heimshlutasamband. 

Anna kynnti síðan Reginu van Tomme, SIE Communication Officer, sem var 

með henni í kynningum. 

 

Þá hófst kynning á verðlaunaverkefnum: 

 

SPECIAL SIE PRIZE/COVID-19 AWARD 

Follo klúbburinn í Noregi fékk þessi verðlaun og var það fyrir að efla menntun á 

sviði smitvarna. 

Education of infection control ambassadors 

 

PHOTO COMPETITION 2021 

Það bárust 43 myndir frá 16 klúbbum í ljósmyndasamkeppnina og meðal annars 

voru myndir frá Reykjavíkurklúbbi og Tröllaskaga. 

 

Vinningshafar eru: 

1. verðlaun – Raffaella Bordini “Be strong, be brave”, SI Valsesia, Ítalíu. 

2. verðlaun  – Machtelt Van der Straeten “Stop Child Labour!”, SI Aalst, 

Belgíu. 

3. verðlaun (ex aequo) Annie Mortensen “Baby wash in the street”, SI 

Holbæk, Danmörku 

3. verðlaun (ex aequo)– Monika Kuki “We are standing!”, SI Icel-Mersin, 

Tyrklandi. 

 

Þetta árið voru veitt verðlaun fyrir besta myndbandið 

1st Prize – Gabriella Corso “Red sky at evening, good weather hopefully”, SI Siracusa, 

Italy 

 

Best Practise Awards /WINNER HEALTH 

Klúbburinn í Chernihiv í Úkraínu hlaut verðlaun fyrir verkefni innan 

heilbrigðismála. 

Clean wells mean clean water- hreinir brunnar hreint vatns 

 

 



Best Practise Awards /SPECIAL SIE BIENNIUM AWARD 2020-2021 

Landssamband Ítalíu hlaut sérstök verðlaun starfstímabilsins. 

Soroptimist for the next generation of members - the e-Club- 

Næsta kynslóð Soroptimista – the e-Club en stofnaður var nýr klúbbur í janúar 

þar sem konur vinna saman og funda í rafrænum heimi. Flestar búa í Mílanó en 

aðrar búa víða um heim. Annar klúbbur var svo stofnaður á Ítalíu á meðan á 

hátíðarfundinum stóð, eða 18. september. 

 

Best Practise Awards /WINNER WOMEN’S EMPOWERMENT 

Klúbbarnir í Nokia, Tammerkoski, Tampere og Valkeakoski í Finnlandi hlutu 

verðlaun fyrir verkefni um valdeflingu kvenna. 

Uniting to making Girls’ Day 2020 Count – Dagur stúlkna skiptir máli. 

 

Forseti SIE - ávarp 

Anna sagði frá vinnustofunum  sem haldnar voru janúar – júní fyrir 

sendifulltrúafundinn 2. – 4. júlí sl. þar sem ný lög og reglugerð fyrir SIE voru 

samþykkt ásamt nýjum landssambandslögum. 

Anna þakkaði laganefnd SIE  fyrir mikla vinnu og frábært starf. 

 

Þá var komið að kveðjustund fyrir fráfarandi stjórnarmenn og embættismenn.  

Fjórir forsetar SIE voru nú á sviðinu Anna nældi fyrrverandi forseta nælu í 

Renötu Trottman Propst, Renata nældi fráfarandi forseta nælu í Önnu 

Wszelaczynska forseti 2019 – 2021, Anna setti forsetakeðjuna um hálsinn á 

Carolien Demey forseta 2021 – 2023 og okkar kona Hafdís Karlsdóttir sem 

tekur við forseta embættinu 1. janúar 2024 fékk verðandi forseta næluna í 

barminn. 

Anna Wszelaczynska þakkaði öllum stjórnarmönnum gott starf og óskaði nýrri 

stjórn velfarnaðar.  

Carolien Demey viðtakandi forseti flutti ávarp og kvaðst spennt fyrir að takast á 

við þetta verkefni.  

 

Laugardagur 18. september 

 

Forseti SIE Anna Wszelaczynska hóf fundinn og sagði frá upphafsárum 

hreyfingarinnar. 

Hún kallað á Renötu Trottman Probst, sem var formaður nefndarinnar á vali 

Soroptimista aldarinnar og sá um að velja úr öllum tilnefningum sem bárust.  

Verkefnið þótti mjög efitt því fjöldi frábærra systra höfðu verið tilnefndar, 

þ.á.m. Hildur Hálfdanardóttir úr Kópavogsklúbbi, Sigrún Klara Hannesdóttir úr 

Reykjavíkurklúbbi, o.fl. frá Íslandi, en að lokum voru 13 tilnefningar valdar úr 

síðan var kona aldarinnar kynnt: 

Bettina Scholl Sabbatini frá Lúxemborg, sem m.a. stofnaði friðarhlaupið í 

Rúanda og fleiri friðarverkefni, varð fyrir valinu. 



Bettina þakkaði fyrir þennan heiður og ánafnaði verðlaunafénu, 5000 evrum, til 

Dr. Carole Linster, sem stýrir rannsóknum á sjaldgæfum barnasjúkdómum við 

háskólann í Lúxemborg.    

 

*Því næst var áframhaldandi kynning á verðlaunaverkefnum. 

 

Best Practise Awards /WINNER EDUCATION 

Þessi verðlaun hlaut klúbburinn Lauterbach-Vogelsberg í Þýskalandi innan 

menntamála.  

No more war! From victory to peace  - Ekki fleiri stríð! Frá sigri til friðar. 

Gaman er að segja frá því að Hafdís vígði þennan klúbb 2010 og hefur fylgst 

hreykin með vinnu þeirra. 

 

Best Practise Awards /UNION BEST PROJECT 

Landssamband Tyrklands hlaut verðlaun fyrir besta verkefni landsambands. 

From a single Spark a great flame can grow – Frá einum neista til vaxandi loga  

 

Advocacy -talsmenn fyrir réttindum kvenna 

Rita Nogueira Ramos varaforseti ræddi um að við værum talsmenn fyrir 

réttindum kvenna (Advocacy) og sagði það ekki í boði að gera ekkert. Hún 

minnti á 16 daga átakið – Orange the World eða Roðagyllum heiminn eins og 

við köllum það, og einnig minntist hún á 8. mars alþjóðlegan baráttudag kvenna. 

Hún minnti einnig á mikilvægi samstarfs okkar við t.d UN Women. 

 

Best Practise Awards /WINNER ELIMINATION OF VIOLENCE 

AGAINST WOMEN 

Klúbburinn á Costa del Sol á Spáni hlaut verðlaunin fyrir verkefni um 

kynbundið ofbeldi.  

Women’s Safe House – A lot of hard work and a little bit of magic – 

Kvennaathvarf – mikil vinna með snert af töframætti. 

 

Báða dagana var vinnu embættismanna gerð skil með stuttum glærum, og þau 

tengd við verkefnin sem verið var að verðlauna. 

Myndband þar sem öll verkefni Best Practice Awards 2021 eru kynnt er á 

slóðinni: https://www.soroptimisteurope.org/brochure-best-practice-

awards-2021-now-available/ 

 

 

 

 

 

 

 

https://www.soroptimisteurope.org/brochure-best-practice-awards-2021-now-available/
https://www.soroptimisteurope.org/brochure-best-practice-awards-2021-now-available/


Gestafyrirlestur. 

Dr. Amber Tichenor ráðgjafi, rithöfundur og fyrirlesari og Frank Cummings 

leiðtogamarkþjálfi fluttu fyrirlestur um Female Rivalry /Samkeppni kvenna 

/einelti. 

Þar kom m.a. fram hver helstu hættumerkin eru (lausleg þýðing fyrir aftan): 

 

• Undermines your work  - Gerir lítið úr þinni vinnu 

• Creates conflict – Skapar togstreitu  eða átök 

• Removes responsibility – Dregur úr ábyrgðarhlutverki þínu 

• Promotes isolation  + exclusion – Ýtir undir einangrun eða útilokun 

• Employs intimidation – Er ógnandi 

• Manipulatest through rationalizing + minimizing - Vinnur gegn þér með 

því að réttlæta sjálfan sig um leið og gert er lítið úr þér 

• Acts inconsistently – Er ósamkvæm sjálfri sér. 

• Withholds recognition + takes credit – Dregur úr réttmætri viðurkenningu 

á starfi þínu og eignar sér hana 

 

Nánar um fyrirlesarana er: https://www.soroptimisteurope.org/wp-

content/uploads/2021/08/female-rivalry-introduction-slides.pdf 

 

Eftir fyrirlesturinn, sem var mjög áhugaverður tók Anna forseti SIE, sem nú 

lætur af embætti til máls. Hún þakkaði öllum sem gerðu dagskrá þessa tveggja 

daga svo góða og óskaði öllum velfarnaðar sem eru að koma nýir til starfa. 

Síðan sleit hún þessum hátíðarfundi SIE. 

 

Rannveig Thoroddsen     Þóra Guðnadóttir 

Sendifulltrúi 2020- 2022     Sendifulltrúi 2019- 2021 

